
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

[bookmark: _Hlk44359539]1․ Իրավական ակտի ընդունման անհրաժեշտությունը.
Սույն որոշման ընդունման անհրաժեշտությունը պայմանավորված է ՀՀ կառավարության 2022 թվականի օգոստոսի 24-ի N 1343-Ն, ՀՀ կառավարության 2023 թվականի դեկտեմբերի 7-ի N 2144-Ն որոշումներով սահմանված դրույթներով և Էկոնոմիկայի նախարարության և «Յու Էմ ագրո» («Յերրա») սահմանափակ պատասխանատվությամբ ընկերության միջև 2024 թվականի հունվարի 12-ի N 08-24 փոխհատուցում տրամադրելու վերաբերյալ պայմանագրով (այսուհետ՝ Պայմանագիր)։

2․ Ընթացիկ իրավիճակը և խնդիրները.
ՀՀ կառավարության 2023 թվականի հուլիսի 20-ի «Ենթակառուցվածքներ ներդրումների դիմաց» միջոցառման շրջանակներում «ՅՈՒ ԷՄ ԱԳՐՈ» սահմանափակ պատասխանատվությամբ ընկերության կողմից ներկայացված ներդրումային ծրագրին հավանություն տալու և օժանդակություն տրամադրելու մասին» N 1233-Ա որոշմամբ հավանության է արժանացել «ՅՈՒ ԷՄ ԱԳՐՈ» ՍՊ Ընկերության (այսուհետ՝ Ընկերություն) Արմավիրի մարզի Բաղրամյան համայնքի Բագարան և Երվանդաշատ գյուղերում սեփականության իրավունքով իրեն պատկանող 2088 հա գյուղատնտեսական նշանակության հողամասերում նուշի ինտենսիվ այգի և ֆերմերային տնտեսություն հիմնելու ներդրումային ծրագիրը։ Ներդրումային ծրագրի համար նախատեսված տարածքը ուներ ջրամատակարարման խնդիր, ուստի ներդրումային ծրագրի բնականոն գործունեության ապահովման համար անհրաժեշտ էր հողամասերի ջրարբիացումն ապահովելու համար համապատասխան ենթակառուցվածքի կառուցում։ Նախնական ենթակառուցվածը պետք է կառուցվեր Տարածքային կառավարման և ենթակառուցվածքների նախարարության կողմից, սակայն հետագայում կայացվեց որոշում և ՀՀ կառավարության 2023 թվականի դեկտեմբերի 7-ի N 2144-Ն որոշմամբ ՀՀ կառավարության օգոստոսի 24-ի N 1343-Ն որոշման մեջ կատարվեց փոփոխություն, համաձայն որի ենթակառուցվածքների կառուցումը պետք է իրականացվի ընկերությունների կողմից։ Այնուհետև ներդրումային ծրագրի և կառուցված ենթակառուցվածքի ավարտը հավաստող աոդիտորական հաշվետվությունը «Ենթակառուցվածքներ ներդրումների դիմաց» օժանդակության տրամադրման նպատակով տնտեսավարող սուբյեկտի կողմից ներդրումների կատարման և ենթակառուցվածքի կառուցման համապատասխան հիմնավորումներով անհրաժեշտության փաստը հավաստող փաստաթղթերի փաթեթի ուսումնասիրման միջգերատեսչական հանձնաժողովի (այսուհետ՝ Հանձնաժողով) կողմից հաստատվելուց հետո տրամադրվի ենթակառուցվածքի համար կատարված ծախսի փոխհատուցում։
 Բացի այդ, ՀՀ կառավարության 2023 թվականի դեկտեմբերի 7-ի N 2144-Ն որոշմամբ սահմանված անցումային դրույթներով՝ մասնավորապես սույն որոշման 5-րդ կետի 5-րդ ենթակետով ՀՀ կառավարության 2023 թվականի հուլիսի 20-ի N 1233-Ա որոշմամբ հավանության արժանացած ներդրումային ծրագիր իրականացնող ընկերությանը ենթակառուցվածքի կառուցման ծախսերի համար փոխհատուցումը տրվելու է ենթակառուցվածքի կառուցման համար կատարված ծախսերի 100%-ի չափով, սակայն ոչ ավել քան կատարված ներդրումների 20%-ի սահմանաչափը։
Այսպիսով, սույն թվականի հունվարի 12-ին «ՅՈՒ ԷՄ ԱԳՐՈ» ՍՊ Ընկերության և Էկոնոմիկայի նախարարության (այսուհետ՝ Նախարարություն) միջև կնքվել է N 08-24 Պայմանագիր, որից ելնելով «ՅՈՒ ԷՄ ԱԳՐՈ» ՍՊ Ընկերությունը հանդիսանում է ՀՀ կառավարության 2022 թվականի օգոստոսի 24-ի N 1343-Ն որոշմամբ տրամադրվող օժանդակության շահառու։ Պայմանագրի կնքումից հետո ՀՀ կառավարության 2024 թվականի մայիսի 2-ի N 631-Ա որոշմամբ ՀՀ կառավարության 2023 թվականի հուլիսի 20-ի N 1233-Ա որոշումն ուժը կորցրած ճանաչվեց։
Համաձայն Պայմանագրի Ընկերությունը պարտավորվում է ներդրումային ծրագրի շրջանակներում կատարել առնվազն 1.5 մլրդ դրամ ներդրում և համաձայն ՀՀ կառավարության 2023 թվականի դեկտեմբերի 7-ի N 2144-Ն որոշման 5-րդ կետի 5-րդ ենթակետի և Պայմանագրի 1․4 կետի՝ «Յու Էմ Ագրո» («Յերրա») ՍՊ Ընկերությանը տրամադրվելու է փոխհատուցում հողամասի ջրարբիացման ենթակառուցվածքի համար փաստացի կատարված ծախսերի դիմաց, բայց ոչ ավել, քան 300.0 մլն դրամը:
Բացի այդ, Պայմանագրի 2.4.4. ենթակետի համաձայն՝ Ընկերությունը պարտավոր է Էկոնոմիկայի նախարություն հաշվետվություն ներկայացնել ներդրումային ծրագիրն ամբողջ ծավալով իրականացնելուց և ենթակառուցվածքը կառուցելուց հետո, սակայն ոչ ուշ քան Պայմանագրի 5․4 կետով սահմանաված ժամկետի ավարտը՝ 2025թ․ դեկտեմբերի 31-ը։
 Ընկերության կողմից ներկայացվել է աուդիտորական հաշվետվություն ներդրումային ծրագրի և ենթակառուցվածքների կառուցման ավարտի վերաբերյալ Ֆոր Էյ Քնսալթինգ ՓԲ Ընկերության կողմից, որով ներդրումների ընդհանուր փաստացի գումարը կազմում է 1,893.4 մլն դրամ, որից կատարված ներդրումների արժեքը՝ 1,562.8 մլն դրամ, իսկ ենթակառուցվածքի կառուցման ծախսերը՝ 330.7 մլն դրամ: 
[bookmark: _Hlk178173685]Սույն թվականի օգոստոսի 14-ին Էկոնոմիկայի նախարարությունում տեղի է ունեցել Հանձնաժողովի նիստ՝ Ընկերության կողմից ներկայացված ներդրումային ծրագրի և ենթակառուցվածքների կառուցման ավարտի վերաբերյալ Ֆոր Էյ Քնսալթինգ ՓԲ Ընկերության կողմից արված անկախ աուդիտորական հաշվետվության հաստատման նպատակով։
Նիստի ընթացքում որոշվել է պարզաբանումներ պահանջել Ընկերությունից և աուդիտորական ընկերությունից, նաև կատարել տարածքի տեղազննություն՝ համապատասխան մասնագետների ներգրավմամբ։ Համապատասխան պարզաբանունները և տարածքի տեղազննության եզրակացությունը ներկայացվել է Հանձնաժողովին և ս/թ հոկտեմբերի 1-ին կայացել է Ընկերության աուդիտորական հաշվետվության ընդունման հերթական նիստը՝ հեռավար ձևաչափով, որով Հանձնաժողովի անդամները հաստատել են ներկայացված աուդիտորական հաշվետվությունը ՝ ձայների հետևյալ հարաբերակցությամբ կողմ՝ 13,  դեմ՝ 0։

3․ Կարգավորման նպատակը և բնույթը.
Այսպիսով, նախատեսվում է «1165․ Ներդրումների և արտահանման խթանման ծրագրի» «31003․ Ենթակառուցվածքներ ներդրումների դիմաց» միջոցառման իրականացման համար նախատեսված գումարից 300 մլն․ ՀՀ դրամ ՀՀ կառավարությունից փոխանցել Էկոնոմիկայի նախարարություն «ՅՈՒ ԷՄ ԱԳՐՈ» («ՅԵՐՐԱ») ՍՊ Ընկերությանը փոխհատուցում տրամադրելու նպատակով։ 
Այդ թվում, քանի որ «Ենթակառուցվածքներ ներդրումների դիմաց» միջոցառման շահառու ընկերությունները մինչև տարվա վերջ ավարտված ներդրումային ծրագիր չեն ունենալու, ուստի «1165․ Ներդրումների և արտահանման խթանման ծրագրի» «31003․ Ենթակառուցվածքներ ներդրումների դիմաց» միջոցառման մնացած գումարը վերադարձվելու է պահուստային ֆոնդ։
Հաշվի առնելով «Ենթակառուցվածքներ ներդրումների դիմաց» միջոցառման առանձնահատկությունները, մասնավորապես, որ պետությունը փոխհատուցում է տրամադրում արդեն իսկ կատարված ծախսերի համար, ուստի ենթակառուցվածքի համար կատարված ծախսերի «Գնումների մասին» օրենքի շրջանակներում իրականացման պահանջը անհնարին է։

4․ Նախագծի մշակման գործընթացում ներգրավված ինստիտուտները և անձինք.
Սույն որոշման նախագիծը մշակվել է Էկոնոմիկայի նախարարության կողմից։ 

5․ Ակնկալվող արդյունքը.
Նախագծի ընդունման արդյունքում հնարավոր կլինի փոխհատուցում տրամադրել «ՅՈՒ ԷՄ ԱԳՐՈ» («ՅԵՐՐԱ») ՍՊ Ընկերությանը և «1165․ Ներդրումների և արտահանման խթանման ծրագրի» «31003․ Ենթակառուցվածքներ ներդրումների դիմաց» միջոցառման իրականացման համար նախատեսված գումարի մնացորդը ուղղել պահուստային ֆոնդ։

6. ՀՀ պետական բյուջեում ծախսերի և եկամուտների փոփոխությունները
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում փոփոխություն չի նախատեսվում։

7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ. 
Որոշման նախագիծը բխում է ՀՀ կառավարության 2021-2026թթ. ծրագրի «2.1 Մշակող արդյունաբերություն» կետից։
